
ᐊᓂᒪ ᐊᐢᑭ ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐟ ᐅᒋ ᒥᒉᑎᐧᓇ ᐊᐣᑕ 
ᓴᑲᐃᑲᓇ ᓀᐢᑕ ᓯᐱᔭ᙮ ᑭᐢᑌᓂᑕᐧᑲᐧᓇ ᐅᐅ ᓂᐱᔭ ᑫ ᐅᒋ ᐱᒪᑎᓯᐠ ᓇᒣᐢᓴᐠ, ᒥᒋᓱᒋᐠ, ᑭᑕᐧᐃᑭᒋᐠ 
ᓀᐢᑕ ᐱᒪᐊᑭᐠ᙮ ᑲ ᑭ ᓇᑕᐧᐃ ᑭᐢᑫᓂᑕᒪᐠ ᐣᑭ ᑲᓇᐧᐊᐸᒪᓇᓂᐠ ᓇᒣᐢᓴᐠ ᓀᐢᑕ ᑲ ᐃᔑ ᑕᔑᑫᒋᐠ 
ᐯᔓᐨ ᑲ ᐧᐃ ᐃᔑ ᐅᔑᑕᓂᐧᐊᐠ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᐊᔑᐨ 2.5 ᒥᑐᕐᐢ ᑭᓂᐧᑲᐣ 
ᐸᔑᐨ ᐁᑯᒪ ᑭᒋᐧᐁᐢᑲᒥᐠ ᓇᑕᐧᐃ ᑭᐢᑫᓂᑕᒧᐧᐃᐣ ᑲ ᐃᒋᑲᑌᐠ᙮  ᐃᐢᐱ ᐧᐃ ᐊᔓᑲᐢᑲᒧᑕᑕᓂᐧᑫ 
ᒣᐢᑲᓇᐤ, ᑭ ᑲᓇᐧᐊᐸᒋᑲᑌᐤ ᒥᐢᑕᐃ ᐊᐣᑕ ᐊᐢᑭ᙮   ᐅᓴᑦ ᐅᐅ ᐊᐢᑭᔭ ᑲ ᐃᐢᑯ ᐃᐢᐸᐢᓇᒥᑲᐠ 
ᐱᑕᐯᑯᐧᐃ ᓯᐱ, ᐊᔑᐨ ᐸᐢᑭ ᑕᑯᑕᒋᐧᐊᐣ ᐱᑕᐯᑯᐧᐃ ᓯᐱ, ᒪᑯᑭᐸᑕᐣ, ᒪᒥᐠ ᐊᐧᑲᑭᐠ ᓀᐢᑕ ᑎᒥᐠ 
ᐱᑕᐯᑯᐧᐃ ᓯᐱᐠ ᑲ ᐃᐢᑯ ᐃᐡᐸᐢᑯᒥᑲᐠ ᒪᐢᑯᑭᐸᑕᐣ᙮ 

ᓇᒣᐢ ᓀᐢᑕ ᓇᒣᐢ ᑕᔑᑫᐧᐃᐣ 
ᑎᐸᒋᒧᐧᐃᐣ ᐁ ᐸᔦᑌᑕᐧᑲᐠ
ᑲ ᑭ ᒪᓯᓇᐃᑲᑌᐠ ᑭᔐ ᐱᓯᑦ 2026

ᑲ ᐃᐧᑌᒋᐠ ᐃᓂᓂᐧᐊᐠ, ᑯᑕᑭᔭᐠ ᐊᐧᐁᓂᑲᓇ, ᑭᒋ ᐅᑭᒪᐧᐊᐠ ᓀᐢᑕ ᑯᑕᑭᔭᐠ ᑲ ᐧᐃ ᐊᔑᒋᒋᐠ, ᐃᐧᑌᐧᐊᐠ ᑯᐧᑕᓱᔦᐠ ᓇᒣᐢᓴᐠ ᑭᒋ ᓇᑕᐧᐃ 
ᑭᐢᑫᓂᒋᐧᑕᐧᐸᐣ ᒣᐧᑲᐨ ᐁ ᐅᔑᑕᓂᐧᐊᐠ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ᙮ ᐁᐧᐊᑯ ᒪᑲ ᐅᑯ ᓇᒣᐢᓴ: ᑯᐧᑕᓱᔦᐠ ᐊᓂᑭ ᓇᒣᐢᓴᐠ:

•	 ᓇᒣᐤ

•	 ᐅᑲᐤ

•	 ᒪᓴᒣᑯᐢ 

•	 ᑭᓄᔐᐤ

•	 ᐊᑎᑲᒣᐠ

•	 ᒥᓇᐡᐧᑲᒍᐡ

ᐅᑯ ᑯᐧᑕᓱᔦᐠ ᓇᒣᐢᓴᐠ ᑭ ᓇᑕᐧᐃ ᑭᐢᑫᓂᒪᑲᓂᐧᐃᐸᓂᐠ ᓀᐢᑕ ᐱᑯ 
ᒣᐧᑲᐨ ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᐊᐢᑭ ᓇᓇᑲᐤ ᐊᐸᑎᓯᐧᐃᓇ ᐅᒋ 
(ᑕᐱᐡᑯᐨ ᑫ ᐃᔑ ᐧᐊᓇᐃᐧᐁᒪᑲᐠ ᐊᐣᑕ ᐊᐢᑭᐠ, ᑭᒋᐧᐁᐢᑲᒥᐠ ᓇᑕᐧᐃ 
ᑭᐢᑫᓂᑕᒧᐧᐃᐣ ᓀᐢᑕ ᐱᐢᑕᐱᐢᑭᑕᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ)᙮

ᓂᐱ -- ᓇᒣᐢ ᓀᐢᑕ ᓇᒣᐢ ᑕᔑᑫᐧᐃᐣ

ᓇᒣᓯ ᑕᔑᑫᐧᐃᐣ
ᑭ ᑲᓇᐧᐊᐸᒋᑲᑌᐧᐊ 91 ᓯᐱᔭ ᑫ ᑭ ᐃᔑ ᐊᓱᑲᓯᓇᓂᐧᐊᐠ ᒣᐧᑲᐨ ᐁ ᓇᑕᐧᐃ 
ᑭᐢᑫᓂᒋᑲᑌᑭ ᐊᓂᐃ ᐊᐢᑭᔭ᙮ ᔕᐣᐠ ᐅᐅ ᑫ ᑭ ᐃᔑ ᐊᔓᑲᓯᓇᓂᐧᐊᐠ 
ᒪᒥᑯᐢᑎᑯᔭᐧᐊ ᑕᐱᐡᑯᐨ ᑭᔑᒋᐧᐊᐣ, ᐧᐊᐸᓯ, ᑐᓯ ᓀᐢᑕ ᒪᑲ ᐊᐧᑲᑭ ᓯᐱᔭ᙮ 
ᐃᓂᓂᐧᐊᐠ ᐊᐢᑕ ᑲ ᑕᔑᑫᒋᐠ ᐃᐧᑌᐧᐊᐠ ᐊᐧᑲᑭ ᓀᐢᑕ ᑭᔑᒋᐧᐊᐣ ᓯᐱᔭ ᓀᐢᑕ 
ᒪᑲ ᑯᕐᑎ ᔑᐱᔑᐡ ᓇᐢᐱᐨ ᐁ ᑭᐢᑌᓂᑕᐧᑲᑭ ᐃᓂᓂᐧᐃ ᐱᒪᑎᓯᐧᐃᓂᐠ ᑲ ᐃᔑ 
ᑫᐢᑫᓂᑕᑭᐠ ᐃᓂᓂᐧᐊᐠ ᐃᐧᑌᐧᐊᐠ ᐱᑕᐯᑯᐧᐃ ᓯᐱᐠ ᐃᑌᑫ ᐃᔑ ᐊᒥᐤ ᓇᒣᐤ, 
ᑭᓄᔐᐤ ᓀᐢᑕ ᒪᑲ ᓂᒣᑯᐢ, ᐁᑯ ᐧᐃᓇ ᑐᓯ ᓯᐱᐠ ᐃᑌᑫ ᓇᒣᑯᐢ ᓀᐢᑕ ᒪᑲ 
ᑭᓄᔐᐤ ᐃᔑ ᐊᒥᐧᐊᐠ᙮

ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᐁᑯᑌᓂ ᐁᔑ ᐊᒥᒋᐠ ᑯᐧᑕᓱᔦᐠ ᓇᒣᐢᓴᐠ (ᓂᒣᐤ, 
ᐊᑎᑲᒣᐠ, ᒪᓴᒣᑯᐢ, ᑭᓄᔐᐤ ᐁᑯ ᒪᑲ ᒥᓇᐡᐧᑲᒍᐡ) ᑯᕐᑎ ᔑᐱᔑᔑᐠ ᐁᑯ ᒪᑲ 
ᐱᑕᐯᑯᐧᐃ ᓯᐱᐠ, ᐊᐧᑲᑭᓯᐧᐃ ᓯᐱᐠ ᓀᐢᑕ ᑐᓯ ᓯᐱᐠ᙮

ᑭᒋᐧᐁᐢᑲᒥᐠ ᓇᑕᐧᐃ ᑭᐢᑫᓂᑕᒧᐧᐃᓂᐠ ᐃᑌᑫ ᒥᒉᑎᐧᓇ ᓴᑲᐃᑲᓇ ᓀᐢᑕ ᓯᐱᔭᑲ 
ᐃᔑ ᑕᔑᑫᐟ ᓇᒣᐢ᙮ ᐁᑯᑕᓂ ᐧᐁᒋ ᐱᒪᑎᓯᒋᐠ ᑯᑕᑭᔭᐠ 37 ᓂᐧᓴᓱᔦᐠ ᓇᒣᓴᐠ 
ᐊᔑᐨ ᐊᓂᑭ ᑯᐧᑕᓱᔦᐠ ᑲ ᑭ ᐊᓂᒧᒥᒋᐠ᙮ ᐊᓂᐃ ᑲ ᒥᔑᑭ ᓂᐱᔭ ᐁᑯᑕᓂ 
ᐁᔑ ᑕᔑᑫᒋᐠ, ᐊᒥᒋᐠ, ᐧᐊᐧᐃᒋᐠ, ᒥᒋᓱᒋᐠ ᓀᐢᑕ ᐱᐳᓂᔑᒋᐠ ᐃᐢᑲᓂ ᐱᐳᐣ᙮ 
ᑲ ᐊᐱᔕᔑᑭ ᓀᐢᑕ ᐸᐧᑲᑭ ᓴᑲᐃᑲᓇ ᐁᑯ ᒪᑲ ᓯᐱᔭ ᐊᐧᑲᑎᐧᓇ ᒣᐧᑲ ᐱᐳᐣ 
ᒧᓇ ᒪᑲ ᑭ ᐳᐱᓂᔑᐧᐊᐠ  ᓇᒣᐢᓴᐠ ᐊᐣᑕ᙮ ᔕᑯᐨ ᒥᐧᓇᔑᐣ ᑲ ᐃᔑ ᑕᔑᑫᒋᐠ ᑫ 
ᐃᔑ ᐊᒥᒋᐠ, ᓂᑕᐧᐃᑭᐃᒋᐠ ᓀᐢᑕ ᒥᒋᓱᒋᐠ ᒣᐧᑲᐨ ᑲ ᐃᔑ ᓇᐃᐸᓂᐠ ᐅᓴᑦ ᐁ 
ᒥᓄᐢᑲᒥᐠ ᓀᐢᑕ ᑲ ᐃᐡᐧᑲ ᑎᑭᑌᐠ ᐊᐢᑭ᙮

ᔑᐱᔑᔕ ᑲ ᑭᔑᒋᐧᐊᑭ ᓀᐢᑕ ᑲ ᒪᒪᑲᐧᐊᑲᐠ ᓀᑲᐤ ᑲ ᐱᓯᓯᐟ ᐊᓯᓂ ᐁᑯᑕᓂ 
ᐁᔑ ᐧᐊᐧᐃᐟ ᓇᒣᑯᐢ ᓀᐢᑕ ᑲ ᐃᔑ ᐧᐊᐧᐃᒋᐠ ᓇᓇᑲᐤ ᓇᒣᐱᓇᐠ᙮ ᐊᑎᐟ 
ᑲ ᒪᒥᔕᑭ ᔑᐱᔑᔕ  ᑕᑭ ᐧᐊᐧᐃ ᐊᐣᑕ ᓇᒣᐤ ᓴᑲᐃᑲᓂᐠ ᑲ ᑕᔑᓇᐧᐃᐟ᙮ 
ᓴᑲᐃᑲᓇ ᑕᐱᐡᑯᐨ ᐯᐃᔑᐣᐢ (Patience) ᓴᑲᐃᑲᓂᐠ ᑕᑭ ᐃᔑ ᐧᐊᐧᐃᐤ 
ᑯᑕᑭᔭᐠ ᓇᒣᐢᓴᐠ ᑕᐱᐡᑯᐨ ᑭᓄᔐᐤ᙮

ᑲᒣᐢ ᑲ ᐃᔑ ᐊᐃᑕᐟ
ᑯᐧᑕᓱᒥᑕᓇ ᓀᐅ (64) ᐃᑕᑎᐧᓇ ᑫᔑ ᐊᔓᑲᓱᓇᓂᐧᐊᐠ ᑲ ᐃᔑ ᓄᒋᒋᑲᓂᐧᐊᐠ 
ᑲ ᐃᔑ ᑭᐢᑫᓂᒥᐟ ᐁ ᐃᑕᐟ ᓇᒣᐢ ᓀᐢᑕ ᐱᑯ ᐧᐊᔦᐡ 2 ᑭᓗᒥᑐᕐᐢ (km) 
ᐁ ᐃᐢᐱᓯᓇᐧᑲᐠ ᓂᐱ᙮  ᐅᓴᑦ ᐅᐅ ᓇᒣᓯ ᑭᐢᑫᓂᑕᒧᐧᐃᓇ ᑲᔭᐡ ᓇᑕᐧᐃ 
ᑭᐢᑫᓂᑕᒧᐧᐃᓂᐠ ᑭ ᐅᑎᓂᑲᑌᐧᐊ᙮ ᒥᒉᐟ ᐊᓂᐃ ᓴᑲᐃᑲᓇ ᑲ ᐧᐃᒋᑲᑌᑭ ᓀᐢᑕ 
ᐊᑎᐟ ᑲ ᐊᐱᔕᔑᑭ ᔑᐱᔑᔕ ᓇᒣᓯᐧᐊᐧᓇ᙮ ᐊᑕ ᒥᓴᐧᐊᐨ ᐁᑲ ᐁ ᒪᓯᓇᑌᑭ, 
ᐃᑕᑎᐧᑫᐧᓇ ᓇᒣᓴᐠ ᐅᐅ ᓂᐱᔭ᙮ ᒣᐧᑲᐨ ᐊᓄᒋᑫ ᓇᑕᐧᐃ ᑭᐢᑫᓂᒋᑲᑌᐠ, 16 
ᐊᓂᐃ 46 ᑲ ᑭ ᑲᓇᐧᐊᐸᒋᑲᑌᑭ ᑭᒥᐢᑲᐧᐊᑲᓂᐧᐊᐧᓇᐠ ᓇᒣᓴᐠ᙮

ᐊᐸᑎᓯᐧᐃᐣ ᑲ ᐧᐊᓇᐃᐧᐁᒪᑲᐠ ᐊᐢᑭᐠ: 
ᐊᓂᒪ ᑲ ᐃᒋᑲᑌᐠ ᑭᒋᐧᐁ ᐊᐢᑭ ᑲ ᐃᔑ 
ᐧᐊᓇᐃᐧᐁᒪᑲᐠ ᐊᓂᒪ ᐊᐸᑎᓯᐧᐃᐣ 

ᑭᒋᐧᐁᐢᑲᒥᐠ ᓇᑕᐧᐃ ᑭᐢᑫᓂᑕᒧᐧᐃᐣ: ᐊᓂᒪ 
ᑲ ᐃᒋᑲᑌᐠ ᑫ ᐃᔑ ᑭᒋᐧᐁ ᐧᐊᓇᐃᐧᐁᒪᑲᐠ 
ᐊᐢᑭᐠ ᐊᓂᒪ ᒣᐢᑲᓇᑫᐧᐃᐣ 

ᐱᐢᑭᑕᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ: ᐊᓂᒪ ᑲ 
ᐃᒋᑲᑌᐠ ᑫ ᑭ ᐊᔑᒋ ᐧᐊᓇᐃᐧᐁᒪᑲᐠ ᐊᐢᑭᐠ᙮

ᑫᐧᑲᐣ ᐊᓂᒪᐧᐧᐧᐧᐧᐧᐧ

ᓂᐱ -- ᓇᒣᐢ ᓀᐢᑕ ᓇᒣᐢ ᑕᔑᑫᐧᐃᐣ

ᑫ ᑭ ᐃᑎᐡᑲᑫᒪᑲᑭ ᓀᐢᑕ ᑫ ᑭ ᐃᔑ ᐊᒍᐧᐃᑲᑌᐠ
ᐁ ᐅᔑᑕᓂᐧᐊᐠ ᓀᐢᑕ ᑭᓄᐧᐁᐡ ᐊᐸᑕᑫ ᐊᓂᒪ ᒣᐢᑲᓇᐤ, ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᑕᑭ ᐧᐊᓇᐃᑯᐧᐊᐠ ᓇᒣᓴᐠ ᓀᐢᑕ ᑲ ᐃᔑ 
ᑕᔑᑫᒋᐠ᙮  ᐅᐅ ᑲᑎ ᒪᓯᓇᑌᑭ ᐅᑕ ᒐᐸᔑᐡ ᐁᐧᑲᓂᐃ ᑫ ᑭ ᐧᐊᓇᐃᐧᐁᒪᑲᑭ ᓀᐢᑕ ᑫ ᑐᒋᑲᑌᐠ ᐁᑲ ᒥᐢᑕᐃ ᑭᒋ ᓂᔑᐧᐊᓇᒋᒋᒋᑫᒪᑲᐠ 
ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ᙮

ᐁ ᐅᔑᑕᓂᐧᐊᐠ ᓀᐢᑕ ᐊᐸᑎᓯᓇᓂᐧᐊᐠ ᒣᐢᑲᓇᐠ ᑫ 
ᐃᑕᑕᒧᐠ ᐃᓂᓂᐧᐊᐢᑭᐠ ᑕᑭ ᐧᐊᓇᐃᐧᐁᒪᑲᐣ ᑲ ᐃᔑ 
ᑕᔑᑫᐟ ᓇᒣᐢ ᐅᓴᑦ ᐁ ᐅᔑᑕᓂᐧᐊᐠ ᑫ ᐃᔑ ᔑᐸᒍᐧᐊᐠ 
ᓂᐱ (ᐱᐧᐊᐱᐢᐠᑫ ᐃᔑ ᒥᒋᐧᐊᐠ ᓂᐱ ᔑᐸ ᒣᐢᑲᓇᐠ) ᓀᐢᑕ 
ᒪᑲ ᔑᐸ ᐊᔓᑲᓂᐠ᙮ ᑭᒋ ᓂᑭᓂᑲᑌᐠ ᑲ ᐃᔑ ᐅᑕᒥᐡᑲᑯᒋᐠ 
ᓇᒣᓴᐠ, ᒪᐧᐊᐨ ᑫ ᐃᔑ ᒥᓄᐸᓂᐠ ᑲᑕ ᑐᒋᑲᑌᐤ, ᑭᒋ 
ᓄᒋᒋᑲᓂᐧᐊᐠ ᐱᑯ ᑲ ᐃᔑ ᐣᑕᐧᐁᓂᑕᐧᑲᐠ, ᐊᐸᑕᑭ 
ᐊᓂᐃ ᒣᐢᑲᓇᐧᐊᐤ ᐊᔕᐃ ᑲ ᐃᑕᐧᑲᑭ , ᓀᐢᑕ ᐃᑕᒋᐠ 
ᐊᐢᑭᓂᐤ ᑲ ᓇᓇᑲᒋᑕᒋᐠ ᒣᐧᑲᐨ ᐁ ᒣᐢᑲᓇᑲᓂᐧᐊᐠ᙮ ᑭᒋ 
ᑫᒋᓇᐅᓇᓂᐧᐊᐠ ᐁᑲ ᑭᒋ ᐧᐊᓇᐃᐁᒪᑲᐠ ᑲ ᐃᔑ ᑕᔑᑫᐟ 
ᓇᒣᐢ, ᐁᑲ ᑭᒋ ᐊᑎ ᓇᒪᑌᐟ ᓇᒣᐢ, ᐁᑲ ᑫ ᐃᔑ ᒐᑲᐳᑌᐠ ᑲᑕ 
ᑐᒋᑲᑌᐤ᙮ ᑲᑎ ᐊᐃᔑ ᐱᒪᑎᓯᐟ ᓇᒣᐢ ᐊᑎᐟ ᑫᐧᑲᓇ ᒧᓇ ᑲᑕ 
ᓄᒋᑕᓂᐧᐊᐧᓇ ᐃᐢᐱ ᐃᐢᐸᓂᑫ ᐁᑲ ᑭᒋ ᐧᐊᓇᐃᒋᐠ ᓇᒣᓴᐠ 
ᐅᐱᒪᑎᓯᐧᐃᓂᐧᐊᐠ᙮ 

ᐁ ᒪᓂᐱᒋᑲᑌᐠ ᑫᐧᑲᐣ ᑲ ᓂᑕᐧᐃᑭᐠ ᓇᓂ ᑲ ᐃᔑ 
ᒣᐢᑲᓇᑲᓂᐧᐊᐠ ᑲᑕ ᐧᐊᓇᐃᑯᐤ ᓇᒣᐢ ᐁᑎ ᑭᔓᐧᐊᑲᒥᐠ ᓂᐱ 
ᐅᒋ, ᐁᑎ ᓇᒪᑕᐧᑲᓂᓂᐠ ᑫ ᒥᒋᐟ ᓀᐢᑕ ᓂᔑᐧᐊᓇᒋᑕᐧᐃᐟ 
ᐅᑕᔑᑫᐧᐃᐣ᙮  ᐁᑲ ᐊᓂᒪ ᑭᒋ ᐃᑭᐠ, ᐅᓇᔓᐧᐁᐧᐃᐣ ᐁ 
ᒪᓇᐅᑐᒋᑲᑌᐠ ᓀᐢᑕ ᑭᐧᐁ ᓂᑕᐧᐃᑭᑕᓂᐧᐊᐠ ᑫᐧᑲᐣ ᑲᑕ 
ᓄᓱᓀᐃᑲᑌᐤ, ᐁᑲ ᐱᒋᐳᐧᐃᐣ ᑭᒋ ᓱᓱᐸᑕᐃᑲᑌᑭ ᓀᐢᑕ 
ᓇᓇᑲᒋᐃᐟ ᑲᑎ ᐃᔑᓇᐧᑲᓂᓂᐠ ᐅᐱᒪᑎᓯᐧᐃᐣ, ᐃᐢᐱ 
ᓇᐃᐸᓂᑫ, ᒧᓇ ᑲᑕ ᓄᒋᒋᑲᓂᐧᐊᐣ ᒣᐧᑲᐨ ᐁ ᐊᒥᐟ ᓀᐢᑕ 
ᐁ ᐱᒪᑎᓯᑐᑕᐠ ᑯᑕᑭᔭ ᑫᐧᑲᓇ ᑲ ᑭᐢᑌᓂᑕᐧᑲᓂᓂᑭ 
ᐱᒪᑎᓯᐧᐃᓂᐠ᙮ ᐅᐅ ᑐᑕᒧᐧᐃᓇ ᐁᑯᑕᓂ ᑫ ᐅᒋ 
ᑫᒋᓇᐅᓇᓂᐧᐊᐠ ᐁᑲ ᓱᑭ ᑭᒋ ᓇᐢᐸᒋ ᑐᒋᑫᒪᑲᐠ ᓇᒣᐢ ᑲ 
ᐃᔑ ᑕᔑᑫᐟ ᓀᐢᑕ ᑭᒋ ᑭ ᑭᐧᐁ ᑐᒋᑲᑌᐠ ᐊᓂᒪ ᐊᐢᑭ᙮ 

ᐁ ᓄᒋᒋᑲᓂᐧᐊᐣ ᐊᐣᑕ ᑭᒋᐧᐁ ᓂᐱᐟ ᑕᑭ ᐊᑯᐃᑯᐤ ᓇᒣᐢ 
ᓀᐢᑕ ᐱᑯ ᓂᐸᐃᑯᐤ ᐊᓂᐃ ᐊᐸᒋᑕᐧᐃᓇ ᑲ ᐸᑭᑎᓂᑲᑌᑭ 
ᐊᐣᑕ ᓂᐱᐠ᙮ ᐁᑲ ᐊᓂᒪ ᑭᒋ ᐃᑭᐠ, ᑲᑕ ᑲᓇᐧᐊᐸᒋᑲᑌᐠ 
ᐊᓂᒪ ᓂᐱ ᑲ ᐅᑎᓂᑲᐠ ᐁᑲ ᓇᒣᐢ ᐊᐣᑕ ᑭᒋ ᐃᑕᐟ, ᓀᐢᑕ 
ᓂᐱᓂᐤ ᑲ ᓇᓇᑲᒋᑕᒋᐠ ᐱᑐᐡ ᑲᑕ ᐣᑕᐧᐃ ᐸᑭᑎᓀᐧᐊᐠ 
ᐊᓂᐃ ᓇᒣᓴ ᐧᐸᒪᔑ ᐊᑎ ᐊᐸᑎᓯᓇᓂᐧᐊᐠ᙮  ᐅᒪ ᐁ 
ᑐᒋᑲᑌᐠ, ᒧᓇ ᓱᑭ ᑲᑕ ᓇᐢᐸᒋ ᐅᑕᒥᐡᑲᑫᒪᑲᐣ, ᐯᔭᐧᑲᐣ 
ᐊᐣᑕ ᑭᒋ ᓄᒋᒋᑲᓂᐧᐊᐣ ᓀᐢᑕ ᒪᑲ ᓇᑭᐢᑲᐤ ᐱᑯ᙮

ᐊᒋᑕᓂᐧᐊᑭ ᑲ ᑭ ᐊᔓᐢᑭᑕᓂᐧᐊᑭ ᓀᐢᑕ 
ᒋᒪᑕᓂᐧᐊᑭ ᓂᐱᐠ

ᑲ ᐃᔑ ᐊᑎ ᐱᑐᔑᓇᐧᑲᐠ ᑲ ᐃᔑ ᑕᔑᑫᐟ 
ᓇᒣᐢ ᐁ ᒪᓂᐱᒋᑲᑌᑭ ᐊᓂᐃ ᑲ ᓂᑕᐧᐃᓂᓂ 

ᑫ ᐊᑯᐃᑯᐟ ᓀᐢᑕ ᓂᐸᐃᑯᐟ ᓇᒣᐢ ᐁ 
ᓄᒋᒋᑲᓂᐧᐊᐠ ᑭᒋᐧᐁ ᐊᐣᑕ ᓂᐱᐠ

ᐁ ᐊᐸᑎᓯᓇᓂᐧᐊᐠ ᑫ ᐅᒋ ᐊᓱᑲᓯᓇᓂᐧᐊᐠ ᑲᑕ ᓇᑭᐅᒪᑲᐣ 
ᐊᓂᒪ ᑲ ᐸᒪᐳᑌᐠ ᑫ ᐊᑯᐃᑯᐟ ᓇᒣᐢ ᓀᐢᑕ ᐊᒋᓇᐧᑲᓂᓂᐠ 
ᑲ ᐃᔑ ᑕᔑᑫᐟ᙮ ᑲ ᐃᐢᐱᒐᐠ ᓀᐢᑕ ᐃᓂᑯᐠ ᑫ ᐸᒪᐳᑌᑭ 
ᐁᑯᑕᓂ ᑫ ᐅᒋ ᑭᐢᑫᓂᒋᑲᑌᐠ ᑫ ᐃᑎᐡᑲᑫᒪᑲᐠ᙮  ᐁ ᐱᓴᑭ 
ᐊᓂᐃ ᑲ ᐸᒪᐳᑌᑭ ᑲᑕ ᓂᐧᑲᐃᑫᒪᑲᐧᓇ ᓂᑕᐧᐃᑭᑕᑲᓂᐠ 
ᓀᐢᑕ ᑭᑎᒪᑭᓇᐧᑲᐣ ᐊᐣᑕ ᑕᔑᑫᐧᐃᐣ᙮ ᐁᑲ ᓱᑭ ᑭᒋ 
ᐧᐊᓇᐃᐧᐁᒪᑲᐠ, ᐁᑲ ᑫ ᐃᔑ ᐱᐧᑲᐳᑌᐠ ᑲᑕ ᐃᔑᓇᑯᑕᓂᐧᐊᐣ 
ᓀᐢᑕ ᐧᑲᔭᐢᐠ ᓇᓇᑲᒋᑕᓂᐧᐊᐣ  ᑲᑕ ᐧᐃᒋᐃᐧᐁᒪᑲᐧᓇ ᐅᐅ 
ᑐᑕᒧᐧᐃᓇ ᐁᑲ ᑭᒋ ᓇᐢᐸᒋ ᐃᑎᐡᑲᑫᒪᑲᑭ, 

ᑫ ᐃᔑ ᐊᒋᐸᓂᐠ ᓇᒣᓯ ᑕᔑᑫᐧᐃᐣ ᐁᑎ ᑯᓴᐯᑭ ᑲ 
ᑭ ᐸᒪᐳᑌᑭ ᒣᐧᑲᐨ ᐁ ᐊᐸᑎᓯᓇᓂᐧᐊᐠ ᓂᐱᐠ ᐊᐣᑕ 
ᑫ ᐅᒋ ᐊᔓᑲᓱᓇᓂᐧᐊᐠ

ᑫ ᑭ ᐃᑎᐡᑲᑫᒪᑲᑭ ᓀᐢᑕ ᑫ ᑭ ᐃᔑ ᐊᒍᐧᐃᑲᑌᐠ

ᓇᓇᐧᑲᔦᐠ ᐊᓂᒪ ᓂᐱ ᑕᐱᐡᑯᐨ ᑲ ᐃᔑ ᑭᐡᑲᔭᐠ, ᑭᔑᐧᐃᒋᐧᐊᐠ 
ᑲ ᐃᔑ ᐸᐧᑲᐠ ᓀᐢᑕ ᐯᑲᐨ ᑲ ᒥᒋᐧᐊᑭ ᑭᐢᑌᓂᑕᐧᑲᐧᓇ ᓇᒣᐢ 
ᐅᒋ᙮ ᐁ ᐊᐸᑎᓯᓇᓂᐧᐊᐠ ᑕᑭ ᐊᒋᓇᐧᑲᐣ ᑲ ᐃᔑᓇᐧᑲᐠ

ᓀᐢᑕ ᓱᑫᓂᑕᐧᑲᐠ ᔑᐸᓇᐠ, ᑕᑎ ᒥᒉᑎᐧᓇ ᐊᓂᐃ ᑲ 
ᑭ ᑯᓴᐯᑭ ᓀᐢᑕ ᑲ ᐊᐃᔑᒋᐧᐊᐠ ᓂᐱ, ᑕᑭ ᓇᐢᐱᒋ 
ᐊᒋᐸᓂᐧᐊᐣ ᐁ ᑭ ᐊᔓᑲᓂᑲᓂᐧᐊᐠ ᐅᒋ᙮ ᐅᑯᑕᑲᓇᐱᐢᐧᑲ 
ᑲ ᐃᔑ ᔑᐸᒋᐧᐊᐠ ᓂᐱ, ᐁᐧᑲᓂᐃ ᑲ ᑐᒋᑫᒪᑲᑭ ᐧᐁᒋ ᐊᑎ 
ᔕᑲᐧᐊᐠ ᔑᐸᓇᐠ ᓀᐢᑕ ᐱᑐᐡ ᐧᐁᒋ ᐃᔑᒋᐧᐊᐠ᙮ ᐁᑲ ᐊᓂᒪ 
ᑭᒋ ᐃᑭᐠ, ᓇᓇᑲᒋᑕᓂᐧᐊᐠ ᑫ ᑐᒋᑲᑌᐠ ᐁᑲ ᑭᒋ ᐸᑯᒋᐧᐊᐠ 
ᓀᐢᑕ ᑭᐧᐁ ᐃᔑᓇᑯᑕᓂᐧᐊᐠ ᐊᐢᑭ

ᐁᑲ ᓇᐢᐱᐨ ᑭᒋ ᔓᐧᔕᐃᑲᑌᐠ ᑲ ᐃᔑ ᓇᓯᐯᔭᐠ ᑭᔕᐢᐱᐣ 
ᐅᔑᐃᐟ ᐊᔓᑲᐣ ᓄᑕᐤ ᑲ ᐃᐢᑯᒋᐧᐊᐠ, ᑲᑕ ᐧᐊᓇᐃᐧᐁᒪᑲᐣ 
ᓇᒣᐢ ᐅᑕᔑᑫᐧᐃᓂᐠ ᔕᑯᐨ ᐊᐣᑕ ᐱᑯ ᐧᒣᒋ ᑲ ᐃᔑ 
ᐊᔓᑲᓂᑲᓂᐧᐊᐠ᙮ ᒧᓇ ᒥᐢᑕᐃ ᐊᒋᓇᐧᑲᐣ ᓀᐢᑕ ᒧᓇ ᑲᑕ 
ᓂᔑᐧᐊᓇᒋᑕᒪᑲᐣ ᓇᒣᓯ ᑕᔑᑫᐧᐃᓂᐠ ᓀᐢᑕ ᓇᒣᓯᐠ᙮ ᑫ 
ᐃᔑ ᑲᑭᑫ ᐃᑕᐟ ᐊᔓᑲᐣ, ᑭᓄᐧᐁᐡ ᑲᑕ ᐧᐊᓇᐃᐧᐁᒪᑲᐧᓇ 
ᓀᐢᑕ ᒧᓇ ᑕᑭ ᐧᑫᐢᑭᓂᑲᑌᐧᐊ᙮   ᓇᑭᐢᑲᐤ ᐃᑕᑌ ᐊᔓᑲᐣ, 
ᐅᑎᓂᑌ ᒪᑲ ᐊᓇ ᐊᔓᑲᐣ ᑲᑕ ᐳᓂ ᐧᐊᓇᐃᐧᐁᒪᑲᐣ 

ᐁ ᐊᔓᑲᓂᑲᓂᐧᐊᐠ ᑲᑕ ᑭᐱᐡᑲᑯᐤ ᓇᒣᐢ ᑭᒋ ᑭ ᐃᐊᐊᑲᐠ ᑲ 
ᐃᔑ ᑕᔑᑫᐟ᙮  ᐁᑲ ᐊᓂᒪ ᑭᒋ ᐃᑭᐠ, ᐅᑯᑕᑲᓂᔭᐱᐢᐧᑲ ᑲᑕ 
ᐸᑭᑎᓂᑲᑌᐧᐊ ᑫ ᐃᔑ ᔑᐸᑕᑲᐟ ᓇᒣᐢ᙮ ᐅᒪ ᐁ ᑐᒋᑲᑌᐠ, 
ᒧᓇ ᓇᐢᐱᐨ ᑲᑕ ᐅᑕᒥᐡᑲᑫᒪᑲᐣ ᓇᒣᐢ ᐅᐱᒪᒋᐅᐧᐃᓂᓂᐠ 
ᓀᐢᑕ ᐅᓂᑕᑭᐃᐧᐁᐧᐃᓂᐠ ᐊᐣᑕ ᑲ ᔑ ᐃᑕᐟ᙮

ᐁ ᐱᑐᔑᐸᓂᐠ ᑲ ᒥᒋᐧᐊᐠ ᑲᑕ ᐧᐊᓇᐃᐧᐁᒪᑲᐠ ᓇᒣᓯ 
ᑕᔑᑫᐧᐃᓂᐠ, ᑲ ᐃᔑ ᐊᒥᒋᐠ, ᒥᒋᓱᒋᐠ ᓀᐢᑕ ᒪᑕᑲᒋᐠ᙮ 
ᐁ ᐊᔓᑲᓂᑲᓂᐧᐊᐠ ᑕᑎ ᐱᑐᔑᓇᐧᑲᐣ ᑲ ᐃᔑ ᒥᒋᐧᐊᐠ 
ᐧᐊᑭᑕᐢᑲᒥᐠ ᓂᐱ, ᑲ ᐃᔑ ᓇᓯᐯᒋᐧᐊᐠ, ᑲ ᐃᐢᐱᑕᑲᒥᐠ ᓀᐢᑕ 
ᓇᒣᓯ ᑕᔑᑫᐧᐃᓂᐠ᙮ ᓇᑲᓂᑫᐧᐃᐣ ᑕᐱᐡᑯᐨ ᐧᐊᑭᑕᐢᑲᒥᐠ 
ᓂᐱ ᓇᓇᑲᒋᑕᐧᐃᐣ ᓀᐢᑕ ᒣᐢᑕᐳᑌᐧᐃ ᓇᑲᓂᑫᐧᐃᐣ 
ᑲᑕ ᐊᐸᑕᐣ ᐁ ᐧᐃ  ᑫᒋᓇᐅᓇᓂᐧᐊᐠ ᐁᑲ ᓱᑭ ᑭᒋ 
ᐅᑕᒥᐡᑲᑫᒪᑲᐠ᙮ 

ᑲ ᐃᔑ ᐊᒋᐸᓂᐠ ᓇᒣᓯ ᑕᔑᑫᐧᐃᐣ ᐁ 
ᐊᔓᑲᓂᑲᓂᐧᐊᐠ ᐅᒋ

ᑫ ᐃᔑ ᐱᑐᔑᓇᐧᑲᐠ ᓇᒣᐢ ᐅᐱᒪᒋᐅᐧᐃᐣ, 
ᐅᓂᑕᐧᐃᑭᐃᐧᐁᐧᐃᐣ, ᓀᐢᑕ ᑫ ᐃᔑ ᒥᓯᑌ ᐃᑕᐟ 
ᐁ ᓇᐢᐱᒋ ᐸᑭᑎᓂᐟ ᐊᔓᑲᐣ 

ᑲ ᐃᔑ ᐱᑐᔑᓇᐧᑲᐠ ᓇᒣᓯ ᑕᔑᑫᐧᐃᐣ ᐁ 
ᐊᑎ ᐱᑐᔑᓇᐧᑲᐠ ᓂᐱ ᐅᒋ

ᐁ ᐊᔑᑲᓂᑲᓂᐧᐊᐠ ᐱᒋᐳᐧᐃᐣ ᓀᓀᐧᐃᓂᐠ ᓀᐢᑕ ᐸᐢᑌᐠ 
ᑲ ᐅᒋᒪᑲᐠ ᑕᑭ ᓂᔑᐧᐊᓇᒋᒋᑫᒪᑲᐣ ᓂᐱᐠ ᓀᐢᑕ ᓇᒣᓯ 
ᑕᔑᑫᐧᐃᓂᐠ᙮ ᐁᑲ ᑭᒋ ᐅᑕᒥᐡᑲᔑᒪᑲᑭ ᐅᐅ, ᑲᑕ 
ᐅᔑᑕᐤ ᐸᐢᑌᐤ ᓀᐢᑕ ᓀᓀᐧᐃᐣ ᓇᓇᑲᒋᑕᐧᐃᐣ ᑲ ᐃᑎᐟ ᑫ 
ᑐᒋᑲᑌᐠ ᓀᐢᑕ ᓄᓱᓀᐃᑲᑌᐠ᙮ ᐅᑕ ᐧᐊᐧᐁᓀᓂᑕᒧᐧᐃᓂᐠ 
ᒪᓯᓇᑌᐤ ᑭᒋ ᐊᐸᑕᑭ ᑲ ᒥᒉᑐᐧᐊᐡᑭᓇᓂᐧᐊᐠ ᐅᒐᐸᓂᔕ, 
ᓇᓇᑲᒋᑕᓂᐧᐊᐠ ᐸᐢᑌᐤ ᓀᐢᑕ ᐁᑲ ᒥᐢᑕᐃ ᑭᒋ ᐅᑕᐸᑌᑭ 
ᐅᒐᐸᓂᔕ ᒣᐧᑲᐨ ᐁ ᓱᑭᓇᐧᐁᐠ᙮ ᐅᒪ ᑐᒋᑲᑌᑫ ᑲᑕ 
ᐧᐃᒋᐃᐧᐁᒪᑲᐣ ᑭᒋ ᓇᓇᑲᒋᑕᓂᐧᐊᑭ ᓇᒣᓯ ᑕᔑᑫᐧᐃᓇ ᓀᐢᑕ 
ᒥᐧᓇᑲᒥᐠ ᓂᐱ᙮

ᑫ ᐃᔑ ᐅᑕᒥᐡᑲᑫᒪᑲᐠ ᓇᒣᓯ ᑕᔑᑫᐧᐃᓂᐠ 
ᓀᓀᐧᐃᓂᐠ ᓀᐢᑕ ᐸᐢᑌᐠ ᑲ ᐅᒋᒪᑲᐠ

ᑲ ᐃᔑᓇᐧᑲᐠ ᓀᐢᑕ ᐱᑯ ᐃᐢᐱᓯᓇᐧᑲᐠ ᐸᑭᓯᑲᐣ ᑕᑭ ᐊᑯᐃᑯᐤ 
ᓀᐢᑕ ᐱᑯ ᓂᐸᐃᑯᐤ ᓇᒣᐢ ᐁ ᐸᑭᓯᑲᓂᐧᐊᐠ ᓂᐱᐠ ᓀᐢᑕ 
ᐱᑯ ᓇᓂ ᓂᐱᐠ᙮ ᐁᑲ ᑭᒋ ᐊᑯᐃᐧᐁᒪᑲᐠ, ᐸᑭᓯᑫᐧᐃᐣ 
ᑲᑕ ᐊᐸᑕᐣ ᐸᑎᒪ ᐱᑯ ᐁᑲ ᑫᐧᑲᐣ ᑯᑕᐠ ᑭ ᐊᐸᑕᑫ᙮ 
ᑲᑕ ᐅᔑᑕᓂᐧᐊᐣ ᓀᐢᑕ ᓄᓱᓀᐃᑲᑌᐤ ᐃᑕᔑᐧᐁᐧᐃᐣ ᑫ 
ᑐᒋᑲᑌᐠ ᐸᑭᓯᑲᐣ ᐧᐃ ᐊᐸᑕᑫ᙮  ᒪᓯᓇᑌᐤ ᓄᓱᓀᐊᒧᐧᐃᓂᐠ 
ᑫ ᑐᒋᑲᑌᐠ ᐧᑲᔭᐢᐠ ᑭᒋ ᓇᑲᒋᑕᓂᐧᐊᐠ ᑫᐸᑭᑌᑭ ᑕᐱᐡᑯᐨ 
ᑲ ᐃᑕᔑᐧᐁᐟ ᓇᒣᓯᑭᒪᐤ (Fisheries and Oceans 
Canada) ᑲ ᐃᑎᐟ ᐁᑲ ᓱᑭ ᑭᒋ ᐅᑕᒥᐡᑲᑯᐟ ᓇᒣᐢ ᓀᐢᑕ 
ᐅᑕᔑᑫᐧᐃᓂᐠ᙮

ᑲ ᐊᑯᐃᑯᐟ ᓀᐢᑕ ᓂᐸᐃᑯᐟ ᓇᒣᐢ ᐸᑭᓯᑫᐧᐃᓂᓂᐤ

ᑫ ᑭ ᐃᑎᐡᑲᑫᒪᑲᑭ ᓀᐢᑕ ᑫ ᑭ ᐃᔑ ᐊᒍᐧᐃᑲᑌᐠ

ᑲ ᐊᐧᓇᑭ ᐃᑎᐡᑲᑫᒪᑲᑭ
ᐧᑲᔭᐢᐠ ᐁ ᓂᑭᓂᑲᑌᐠ ᑲ ᐅᑕᒥᐡᑲᑫᒪᑲᐠ ᒣᐢᑲᓇᑫᐧᐃ=ᓂᐠ ᑲ ᐅᒋᒪᑲᐠ ᓀᐢᑕ ᑭᓄᐧᐁᐡ ᑭᒋ ᐊᐸᑕᐠ ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ 
ᐃᑕᑕᒧᐠ ᑲᑕ ᐧᐃᒋᐃᐧᐁᒪᑲᐣ ᐁᑲ ᒥᐢᑕᐃ ᑭᒋ ᓇᐢᐸᒋ ᐃᑎᐡᑲᑫᒪᑲᐠ᙮

ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᑲᑕ ᑐᒋᑫᒪᑲᐣ ᑭᒋ ᐱᑐᔑᓇᐧᑲᐠ ᓇᒣᓯ ᑕᔑᑫᐧᐃᐣ ᐁ ᑭ ᐊᒋᐸᓂᑭ ᓂᐱᔭ ᐁ ᐃᐡᐧᑲ 
ᑭᔑᑕᓂᐧᐊᐠ ᐊᔓᑲᓱᐧᐃᐣ ᑲ ᐃᐢᑯ ᐃᐡᐸᑲᒥᐠ᙮ ᑲᑕ ᐊᓇᐃᐧᐁᒪᑲᐣ ᓇᒣᐢ ᐅᐱᒪᒋᐅᐧᐃᓂᐠ ᓀᐢᑕ ᐅᓂᑕᐧᐃᑭᐃᐧᐁᐧᐃᓂᐠ ᐧᐁᓴ ᐁ 
ᒥᐧᓇᑕᒧᐠ ᒣᐢᑲᓇᐤ ᑕᔑᓀ ᑫ ᐊᐸᑕᐠ ᐁ ᐧᑲᐡᐧᑫᐱᒋᑲᓂᐧᐊᐠ᙮    ᓇᑲᓂᑫᐧᐃ ᑐᑕᒧᐧᐃᐣ ᓀᐢᑕ ᓇᓇᑲᒋᑕᐧᐃ ᑐᑕᒧᐧᐃᓇ ᑲᑕ ᐊᐸᑕᐧᓇ 
ᐁᑲ ᒥᐢᑕᐃ ᑭᒋ ᓂᔑᐧᐊᓇᒋᒋᑫᒪᑲᐠ ᓇᒣᓯ ᑕᔑᑫᐧᐃᓂᐠ

ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᑕᑭ ᐊᐸᒋᑕᐧᐊᐠ 
ᐃᓂᓂᐧᐊᐠ ᐯᔓᐨ ᐊᐣᑕ ᑲᑕᔑᑫᒋᐠ ᓀᐢᑕ ᐊᓂᑭ 
ᑲ ᐊᐸᑎᓯᒋᐠ ᒣᐢᑲᓇᑫᐧᐃᓂᐠ᙮ ᒧᓇ ᒪᐡᑯᐨ ᓱᑭ ᑕᐧᐃ 
ᐧᑫᐡᐧᑫᐱᒋᑲᓂᐧᐊᐣ ᐊᐣᑌ ᐧᐁᓴ ᐁ ᓇᐧᐃᓇᐧᑲᐠ᙮ ᑕᔑᓀ 
ᐊᐸᑕᑫ ᐊᓂᒪ ᒣᐢᑲᓇᐤ ᒪᐡᑯᐨ ᑕᑎ ᐃᑕᐧᐊᐣ ᑫᐧᑲᐣ ᐁᑲ 
ᐁ ᒥᐧᓇᔑᐠ ᓀᐢᑕ ᐱᑯ ᐊᑯᓯᐧᐃᐣ ᓇᑭᓂᑫᐧᐃᓇ ᑕᐱᐡᑯᐨ ᐁ 
ᐱᑯᐱᒋᑲᑌᑭ ᓇᑭᐢᑲᐤ ᑲ ᑭ ᐊᐸᑕᓂ ᐧᐊᐢᑲᐃᑲᓇ ᓀᐢᑕ 
ᐅᔑᑕᓂᐧᐊᐠ ᐃᑕᔓᐧᐁᐧᐃᐣ ᐊᓂᑭ ᐅᒋ ᒣᐢᑲᓇᑫᐧᐃᓂᐠ 
ᑲ ᐊᐸᐱᓯᒋᐠ, ᑲᑕ ᐧᐃᒋᐃᐧᐁᒪᑲᐣ ᐁᑲ ᒥᐢᑕᐃ ᑭᒋ 
ᐅᑕᒥᐡᑲᑯᒋᐠ ᓇᒣᓴᐠ᙮

ᐁ ᓯᑭᐸᓂᐠ ᑫᐧᑲᐣ ᒣᐧᑲᐨ ᐁ ᒣᐢᑲᓇᑲᓂᐧᐊᐠ ᑕᑭ 
ᓂᔑᐧᐊᓇᒋᑕᓂᐧᐊᐣ ᓂᐱ ᓀᐢᑕ ᓇᒣᐢ ᑲᑕ ᐱᒋᐳᐡᑲᑯᐤ 
ᐅᓂᑕᐧᐃᑭᐃᐧᐁᐧᐃᓂᐠ ᓀᐢᑕ ᐅᐱᒪᒋᐅᐧᐃᓂᐠ᙮  ᐁᑲ 
ᐊᓂᒪ ᑭᒋ ᐃᑭᐠ, ᑲᑕ ᐅᔑᑕᓂᐧᐊᐣ ᓀᐢᑕ ᐊᐸᒋᑕᓂᐧᐊᐣ 
ᐧᐊᐧᐁᓂᐧᐃᐣ ᑫ ᑐᒋᑲᑌᐠ ᐃᐢᐱ ᓯᑭᐸᓂᑫ ᑫᐧᑲᐣ᙮ ᐃᐧᑌᒪᑲᐣ 
ᐅᑕ ᐅᑕ ᐧᐊᐧᐁᓀᓂᑕᒧᐧᐃᓂᐠ ᑭᒋ ᐃᑕᐧᑲᐠ ᑫ ᐊᐸᑕᐠ 
ᐃᐢᐱ ᓯᑭᐸᓂᑫ ᑫᐧᑲᐣ ᐊᐣᑕ ᑲ ᐃᔑ ᐊᐸᑎᓯᓇᓂᐧᐊᐠ ᓀᐢᑕ 
ᑭᐢᑭᓄᐊᒪᒋᐠ ᐅᑕᐸᑎᓯᐧᐊᐠ᙮ ᐧᑲᔭᐢᐠ ᐁ ᐧᐊᐧᐁᓀᓂᒋᑲᑌᐠ 
ᓀᐢᑕ ᐁ ᒥᐧᓇᔑᐠ ᓂᑭᓂᑫᐧᐃ ᑐᑕᒧᐧᐃᐣ ᒧᓇ ᒥᐢᑕᐃ 
ᑲᑕ ᐅᑕᒥᐡᑲᑫᒪᑲᐣ ᐁ ᓯᒥᐸᓂᐠ ᑫᐧᑲᐣ, ᐁᑲ ᑭᒋ ᓇᐢᐸᒋ 
ᐃᑎᐡᑲᑫᒪᑲᐠ᙮

ᑫ ᐃᔑ ᐱᑐᔑᓇᐧᑲᐠ ᓇᒣᐢ ᐅᐱᒪᒋᐅᐧᐃᐣ ᓀᐢᑕ 
ᐅᓂᑕᐧᐃᑭᐃᐧᐁᐧᐃᐣ ᒣᐧᑲᐨ ᐁ ᐊᐸᑕᐠ ᐊᓂᒪ 
ᒣᐢᑲᓇᐤ ᓀᐢᑕ ᐁ ᐧᑲᐡᐧᑫᐱᒋᑲᓂᐧᐊᐠ᙮  

ᑫ ᐃᔑ ᐱᑐᔑᓇᐧᑲᐠ ᓇᒣᐢ ᐅᐱᒪᒋᐅᐧᐃᐣ 
ᓀᐢᑕ ᐅᓂᑕᐧᐃᑭᐃᐧᐁᐧᐃᐣ ᐁ ᓯᑭᐸᓂᐠ ᐱᒥ 
ᐅᒋ ᓀᐢᑕ ᐱᑯ ᑯᑕᑭᔭ ᑫᐧᑲᓇ

ᑲ ᒪᒪᐧᐃ ᐃᑎᐡᑲᑫᒪᑲᑭ
ᐁ ᓄᒋᑕᓂᐧᐊᑭ ᒥᒉᐟ ᐊᐸᑎᓯᐧᐃᓇ, ᐊᔑᐨ ᐊᓂᒪ ᒣᐢᑲᓇᑫᐧᐃᐣ, ᑲᑕ ᒪᒪᐧᐃ ᐧᐊᓇᐃᐧᐁᒪᑲᐧᓇ ᓇᒣᓯ ᑕᔑᑫᐧᐃᓂᐠ ᐁ ᑭ ᐊᒋᑕᓂᐧᐊᐠ 
ᓂᐱ ᑲ ᐃᔑ ᒥᒋᐧᐊᐠ ᐁ ᑭ ᐅᔑᑕᓂᐧᐊᐠ ᐊᔓᑲᓱᐧᐃᐣ ᐅᒋ᙮ ᐅᒪ ᑲ ᐃᔑ ᐊᒋᑕᓂᐧᐊᐠ ᐊᐢᑭ ᑲᑕ ᐅᑕᒥᐡᑲᑫᒪᑲᐣ  ᓇᒣᓯ ᑕᔑᑫᐧᐃᓂᐠ, 
ᑲᑕ ᐱᑐᔑᓇᐧᑲᐣ ᒥᒋᑦ, ᓀᐢᑕ ᐱᑐᐡ ᑲᑕ ᐃᔑᒍᐧᐊᐣ ᓂᐱ ᓀᐢᑕ ᐱᑐᐡ ᑲᑕ ᐃᔑᓇᐧᑲᐣ ᒋᑲᐢᐠ᙮ ᑫ ᐃᑎᐡᑲᑫᒪᑲᐠ ᐊᐣᑕ ᑲᑕ ᐅᒋ 
ᑭᐢᑫᓂᒋᑲᑌᐤ ᑫ ᐃᔑᓇᐧᑲᐠ ᐊᓂᒪ ᐊᐸᑎᓯᐧᐃᐣ ᓀᐢᑕ ᑕᓂᐢᐱ ᑫ ᓄᒋᑕᓂᐧᐊᐠ, ᑫᑯ ᑕᔑᑫᐧᐃᓇ ᐊᐣᑕ ᑲ ᐃᔑ ᐊᔓᑲᓯᓇᓂᐧᐊᐠ, 
ᓀᐢᑕ ᐱᑯ ᐊᓂᐃ ᐊᔓᑲᓱᐧᐃᓇ ᓇᑭᐢᑲᐤ ᓀᐢᑕ ᐱᑯ ᑭᒋ ᓇᐢᐱᒋ ᐃᑕᐧᑲᑭ᙮

ᐁᑲ ᒥᐢᑕᐃ ᑭᒋ ᐧᐊᓂᑕᓂᐧᐊᐠ ᑕᔑᑫᐧᐃᐣ, ᑐᑕ ᐊᐸᑎᓯᐧᐃᓂᐠ ᑲᑕ ᐃᑕᐧᑲᐣ ᑫ ᑐᒋᑲᑌᐠ ᐁᑲ ᒥᐢᑕᐃ ᑭᒋ ᓂᔑᐧᐊᓇᒋᒋᑲᓂᐧᐊᐠ ᐧᑲᔭᐢᐠ 
ᐊᔓᑲᓱᐧᐃ ᐊᐸᒋᑕᐧᐃᓇ ᑭᒋ ᐊᐸᑕᑭ, ᐁᑲ ᑭᒋ ᒣᐢᑕᐸᐧᐁᐠ ᓀᐢᑕ ᓇᓇᑲᒋᑕᓂᐧᐊᐠ ᐊᐢᑭ᙮ ᐅᐅ ᑐᑕᒧᐧᐃᓇ ᑲᑕ ᓄᓱᓀᐃᑲᑌᐧᐊ 
ᐧᑲᔭᐢᐠ ᑭᒋ ᑐᒋᑲᑌᐠ ᓀᐢᑕ ᑎᐱ ᑐᒋᑲᑌᐠ ᐃᑕᔓᐧᐁᐧᐃᐣ ᑕᐱᐡᑯᐨ ᓚᐃᓯᐣᐢ ᑭᒋ ᐊᐸᑕᐠ᙮

ᑫ ᐃᔑ ᓇᑕᐧᐃ ᑭᐢᑫᓂᒋᑲᑌᐠ
ᑲ ᑭ ᑲᐧᑫᒋᒪᐧᐊᐠ ᐊᓂᑭ ᐊᐧᑲᑭ ᐃᓂᓂᐧᐊᐠ ᑲ ᐊᐸᑎᓯᒋᐠ ᐊᐣᑕ ᒣᐢᑲᓇᐠ ᑫ ᐃᑕᑕᒧᐠ 
ᐃᓂᓂᐧᐊᐢᑭᐠ ᐱᑯ ᐃᐢᐱ ᐧᐃ ᑭᐢᑫᓂᑕᒪᓀ ᑫᐧᑲᐣ ᓀᐢᑕ ᐱᑯ ᐧᐊᔦᐡ ᐧᐃ ᐃᐧᑌᐧᐊᓀ᙮

ᑲᑦᐱᕐᑐᕐ ᒪᓯᓇᐊᒪᑐᐧᐃᐣ: eaisinput@martenfallsaccessroad.ca

ᑌᓚᑊᐅᐣ: 1-800-764-9114

ᐃᐣᑐᕐᓀᑎᐠ: eais.martenfallsaccessroad.ca

ᑭᔭᐱᐨ ᑭ ᐧᐃ ᑭᐢᑫᓂᑌᐣ?
ᑭᔭᐱᐨ ᐧᐃ ᑭᐢᑫᓂᑕᒪᓀ ᐅᒪ ᑲ ᐊᓂᒧᒋᑲᑌᐠ, ᑲᓇᐧᐊᐸᑕ ᐊᓂᒪ ᐊᐸᑎᓯᐧᐃ ᑎᐸᒋᒧᐧᐃᐣ ᑲ ᐊᔑᑕᓯᓇᑌᐠ ᑭᐢᑭᓄᐧᐊᑕᓯᓇᐃᑲᐣ ᐊᐢᑭ 
ᑲᓇᐧᐊᐸᑕᒧᐧᐃᐣ / ᑫ ᐃᑎᐡᑲᑫᒪᑲᐣ ᑲ ᐃᔑ ᐊᓂᒧᒋᑲᑌᐠ ᑲ ᐃᐧᑌᒪᑲᐠ᙮


